
– Tjóvur trýr, at hvør maður 
stjelur.

Soleiðis sigur orðatakið, og 
tað hóskar serliga væl til am­
erikanska forsetan, Donald 
Trump, ið sum svakur roynir at 
finna dómarar í USA, sum vilja 
kolldøma amerikanska forseta­
valið, sum hann tapti til Joe Bid­
en.

Men higartil hevur tað ikki 
eydnast honum at fáa valið koll­
dømt. Heldur ikki teir konserva­
tivu dómarar, sum hann sjálvur 
setti í Hægstarætt, hava givið 
honum viðhald í ákærunum.

Tað hevur verið hugstoytt 
at hoyrt upp á hendan forset­
an, sum hevur sett allar demo­

kratiskar spælireglu til viks, tí 
hann ikki vil viðganga, at am­
erikanska fólkið hevur vrakað 
hann sum forseta. 

Hann heldur støðugt uppá, at 
tað varð snýtt við brævatkvøðu­
num. Men hvussu ber tað til, at 
tað so bara skuldu vera demo­
kratarnir, sum hava snýtt? Kann 
tað slett ikki hugsast, ein so 
óreiðiligur persónur sum Don­
ald Trump sjálvur hevur snýtt 
við brævatkvøðunum?

Glantrileikurin við Donaldi 
Trump hevur víst okkum, 
hvussu stóran týdning tað hev­
ur, at víðgongd fólk – og tað sum 
verri er – ikki fáa vald í stórum 
londum sum USA eins og her á 

okkara leiðum.
Tí kunnu vit fegnast um, at 

tað var ein rímuliga sannførandi 
partur av veljarunum í USA, 
sum settu Donaldi Trump stólin 
fyri hurðina.

Men tað er ørkymlandi at 
síggja, hvussu forsetin nú hó­
reiggjar sær, og hvussu viðhalds­
fólkini hjá honum uppføra seg. 
Hetta er beinleiðis ein háðan og 
hóttan ímóti fólkaræðinum.

Vit hoyra eisini fólk her á 
landi, sum taka undir við hesum 
manni, sum ætlar at stjala sær 
valdið í heimsins størsta og 
týdningarmiklasta fólkaræði. 
Tað er óhugnaligt.

Tað hevur týdning fyri okk­

um, hvør hevur valdið í USA. 
Tað hevur týdning fyri Evropa, 
hvør hevur valdið í USA, og tað 
hevur týdning fyri okkum øll. 
Vit síggja vandan við grulvandi 
fólkaræðinum í Russlandi, sum 

er undir trýsti, og so himmal­
rópandi órættvísa einaveldi hjá 
kommunistaflokkinum í Kina, 
har tað fyrr ella seinni man 
bresta fyri nev hjá fólkaræði­
num.

Tá hevur tað týdning, at vit 
hava væl skipað fólkaræði í USA 
og í Evropa. At okkara demo­
kratisku stovnar verða virdir, 
og at fólkaræði sleppur at virka. 
Hesin vandin kann bøtast við 
forsetaskiftinum í USA, sum tí 
er gott fyri allan heimin.

Oddagrein

Dagsins redaktørur: Eirikur Lindenskov

Eirikur Lindenskov
eirikur@sosialurin.fo

Mikudagsblaðið verður borið ókeypis til hvørt húsarhald í Føroyum!

Tórshavn Tórsgøta 1, 100 Tórshavn
tel. 341800, post@sosialurin.fo

Suðuroy tel. 375364, tel. 228814,
aki@sosialurin.fo, dagfinn@sosialurin.fo

Haldarar, sum ikki hava fingið blaðið, 
kunnu ringja tel. 341818 frá kl. 8.00 til 20.00 

og boða frá. Ella senda teldupost til klaga@
sosialurin.fo

Útgevari: Sp/f Sosialurin
Uppseting: Sosialurin

 Avgreiðsla: mán - frí
kl. 08.00 - 16.00

Tel. 341800
www.sosialurin.fo

Ábyrgdarblaðstjóri:
Eirikur Lindenskov
eirikur@sosialurin.fo

Fyritaksstjóri
Jonhard Hammer
jonhard@sosialurin.fo

Marknaðardeild
lysing@sosialurin.fo


Starvs­

felaga 
okkara til 
minnis
NØVN SÍÐA 16

Næsti maður 
á listanum hjá 
Tjóðveldi er Páll 
á Reynatúgvu, 
sum umhugsar, 
um hann fer at 
taka sæti á tingi

Páll á Reynatúgvu er fyrsti 
varamaður hjá Tjóðveldi og 
hevur rætt til tingsessin, nú 
Kristina Háfoss fer úr tingi­
num 1. februar.

Við 252 atkvøðum til 
seinasta løgtingsval rakk 
Páll á Reynatúgvu ikki inn 
um tinggáttina fyri Tjóð­
veldi. Tjóðveldi fekk seks 
tingsessir, og Páll á Reyn­

atúgvu gjørdist nummar 
sjey.

Nú Kristina Háfoss fer í 
nýtt starv sum stjóri í Norð­
urlandaráðnum, leggur hon 
tingsessin frá sær 1. februar. 
Páll á Reynatúgvu stendur 
so til at yvirtaka tingsessin.

– Eg fari at umhugsa 
støðuna í nakrar dagar, um 
eg skal taka av. Tað eru bæði 
privat og politisk viður­
skifti, sum eg má taka støðu 
til, og so mugu vit minnast 
til, at mangt kann henda í 
politikki áðrenn vit koma til 
1. februar, sigur Páll á Reyn­
atúgvu.

Páll á Reynatúgvu var 
tingformaður í farna val­
skeiði.

Fyri fyrstu ferð síðani 
filmsjáttanin kom á fíggj­
arlógina í 2014, hevur ein 
landsstýrismaður ikki 
fylgt tilmælunum frá ráð­
gevarum um hvør skal 
hava stuðul. Ein fyrisit­
ingarlig siðvenja er brotin, 
og prinsippið um, at listin 
ikki skal stýrast politiskt 
er ikki longur galdandi.

Eins og talu- og trú­
arfrælsi, er frælsa listan 
grundleggjandi í einum 
fólkaræði. Teir partar 
av veruleikanum sum 
ein filmur endurspeglar, 
mugu ikki verða stýrdir av 
persónligum meiningum 
hjá skiftandi ráðharrum. 
Tí er tað so umráðandi, 

at vit ikki gloyma og fara 
lætt um, at vit hava arms­
longd í fyristingini, og 
virða hesa armslongd.

Tað var eitt stórt fram­
brot, tá filmur kom á fíggj­
arlógina. Filmsjáttanin er 
grundvøllurin fyri at mál 
og mentan okkara eiga eitt 
pláss í filmi, og at films­
verkætlanir eru kring alt 
landið. Samstundis hevur 
játtanin verið við til byrta 
undir eina spírandi films­
vinnu, til gleði fyri okkum 
øll.

Verandi skipan hevur 
nú virkað í seks ár. Tíðin 
er búgvin til at skipani við 
filmsjáttanini verður løgd 
í eina tryggari legu, og 

verður skipað í ein grunn, 
so tað framyvir eru fak­
lig og ikki politisk atlit, 
ið avgera hvussu stuðul 
verður játtaður.

Maria Winther Olsen 
Ingun Í Skrivarastovu For­
kvinna Næstforkvinna

Vegna Føroysk Filmsfólk
Tórshavn 13.12.2020

Maria Winther Olsen, 
forkvinna
Ingun í Skrivarastovu, 
næstforkvinna
Sakaris Stórá, skrivari
Jonas í Dali Wagner, 
kassameistari
Anton Petersen, 
nevndarlimur

Kaj 
Poulsen 
farin

Páll skal hugsa um 
tingsessin fyrst

Trump er ein beinleiðis hótt­
an og háðan ímóti fólkaræði

Kjak: Áheitan frá filmsfólkum

MAN TRUMPUR HAVA SNÝTT?MAN TRUMPUR HAVA SNÝTT? Jól

